
LES MEIR - S. 5
Høgt heng dei, og blide er dei.
Luftsportsgjengen i Bygland blomstrar, og
dei har fokus på at alle som vil skal få
moglegheiten til å sjå Byglandsfjorden frå
oven.

BYGLANDSNYTT 

LES MEIR - S. 6 

Med hjarta i Bygland

LUFTSPORT TIL ALLE!

Sjefen i Bygland Bryggeri har reist verda rundt
fleire gongar. Men røtene frå Setesdal bleiknar
aldri. Torkjel Austad har brukt kulturen som eit
adelsmerke i ølproduksjonen – og verksemda
brukar gamle setesdalsuttrykk som namn på
dei ulike produkta

-Å VELGE BYGLAND SOM
PRODUKSJONSSTAD,

DET GJEV MEINING

Nr. 58 Juni 2024

Av Marion Solheim

Av Marion Solheim

Biblioteket på Byglandsfjord: siste dag før sommarferie er onsdag 19.06.
Evje og Bygland legesenter, Bygland legekontor: feriestengt 15.07.-09.08.

For ein ordførar gjeng mykje av denne tida på året med til representantskap og møter i dei ulike
interkommunale selskapa og samarbeida vi er med i, og det er ikkje få. I midten av mai var alle
ordførarane i Agder i Oslo på Agdertinget, der vi løfta tema som Nasjonal Turistveg, Heimevernet
og arealforvaltning, tema som er viktig for oss og i Setesdal. Vi blir høyrt der inne i Oslo når heile
Agder samlar seg slik. 
Så kjem sommaren. Nokre vil på langturar både i Noreg og ut i verda. Mange av oss skal vere myje
heime. Då er det godt å vite at Bygland og Setesdal er eit sommarparadis, med fjorden, strender og
oddar, natur og kortreiste opplevinger. Eg håpar det blir ein fredeleg sommar, der vi tek godt vare
på kvarandre og på dei som er innom. 
På førehand vil eg takke mannskapa i Setesdal Brannvesen, dei i pleie og omsorgstenestene og i
helse, ambulanse og politi for å passe på oss som er så heldige å kunne ta fri når sommaren set
inn for alvor. God sommar kjære alle saman!

Mvh Runar Granheim, ordførar i Bygland kommune. 

SOMMARHELSING FRÅ ORDFØRAREN
For mange av dei unge er juni ein spesiell månad. 10.klassingane våre har den siste månaden
som elev på Bygland skule. Dei skal vidare. Dei fleste har teke val om kor dei ynskjer å gå på
vidaregåande, det er eit stort val for dei fleste. 
Heldigvis er det lov å ombestemme seg, for det er ikkje alltid lett å vite kva ein vil bli nå ein blir
vaksen. Somme av oss blir aldri heilt sikre på det! Også dei på siste året på vidaregåande skal
vidare. Eg er spent på kor mange som kjem heim att i andre enden av utdanningsløpet. Eg
ynskjer dei lukke til på ferda!
Kvar juni reiser 10. klasse på tur til Polen og Tyskland, der dei vitjar konsentrasjonsleirar og lærar
om menneskerettar og demokrati. Med på turen er også kontaktlærar og fleire vaksne. Det er ein
viktig tur som me må ta vare på og sørge for at dei neste elevane også kan ta. Dei unge lærar
mellom anna om å ta eigne val og stå opp for sine verdiar, og ta ansvar for omverda si. Eg
ynskjer dei ein god og trygg tur.

ORDFØRAREN SI SIDE

Mai har vore innhaldsrik. 
Vi opna dagsturhytta Utsikten med born frå begge
oppvekstsentra våre. Det vart ein festdag, med glade born
og ein Fylkesordførar som opna hytta sjølv om han hadde
knekt foten! Eg håpar mange nyttar seg av dette tilbodet.
Det er godt for både kropp og hovud å vere ute i naturen,
og såleis er dagsturhytta eit godt tiltak for folkehelsa. 
Det er gledeleg at dei lokale læreplanane for versarven
knytta til folkemusikken og dansen no er levert til skulane
våre. Det blir eit godt verktøy for å kunne halde desse
tradisjonane i hevd. Det er ikkje mange andre stader i
verda som kan skilte med at alle borna lærar seg å spele
munnharpe! 

ORDFØRAREN I BYGLAND,
RUNAR FLÅT GRANHEIM

BYGLAND BYGLANDSFJORD

MÅNDAG STENGT 17.00 - 19.00

ONSDAG STENGT
17.00 - 19.00

(SOMMARSTENGT VEKE 26 - 31. 
SISTE DAG ONSDAG 19. JUNI)

Sentralbord/Publikumsmottaket: tlf. 37 93 47 00 mån-fre kl. 10.00-14.00
NAV: tlf. 55 55 33 33 - mån-fre kl. 08.00-15.00
NAV Bygland: drop-in på torsdagane kl. 12.00-14.00 

EVJE OG BYGLAND LEGESENTER

BYGLAND KOMMUNEHUS

Sentrale: tlf. 37 40 79 00 - Legevakt tlf. 116 117
telefontider måndag – fredag kl. 08.30 – 11.30 og kl. 13.00 – 15.00

BYGLAND LEGEKONTOR, SENTRUM 18, 4745 BYGLAND
     tysdag, onsdag, torsdag kl. 08.00 - 15.00

     FERIESTENGT PÅ BYGLAND: 15. JULI - 9. AUGUST 2024
EVJE LEGEKONTOR, LJOSHEIMVEGEN 5, 4735 EVJE

     måndag - fredag kl. 08.00 - 15.00

BYGLAND TANNLEGEKLINIKK

Sentrale (via Evje tannklinikk): tlf. 37 93 01 95 
Sentrum 18, 4745 Bygland, 2. etg. på kommunehuset

FOLKEBIBLIOTEK I BYGLAND

Bibliotekar: tlf. 945 22 025
BIBLIOTEK PÅ BYGLAND, SENTRUM 24, 4745 BYGLAND

     STENGT FRAM TIL AUGUST GRUNNA FLYTTING TIL NY BYGG

BIBLIOTEK PÅ BYGLANDSFJORD, STASJONSOMRÅDE, 4741
BYGLANDSFJORD

     MIDLERTIDIG NYE OPNINGSTIDER. VIKAR. FERIESTENGT.

OPNINGSTIDER BYGLAND KOMMUNE

POLITISKE MØTE - JUNI 2024

Ingen ledig stilling for tida.
For stillingsannonsene se Bygland kommune si heimeside
bygland.kommune.no

LEDIGE STILLINGAR I BYGLAND KOMMUNE

HØYRINGAR OG KUNNGJERINGAR

Trodverk - varsel om igongsetting av detaljregulering

Trollvegg Arkitektstudio AS varslar, på vegne av Gunn Maren Valborgland
Saaghus, oppstart av privat detaljreguleringsplan for Trodverk, planID 202401, i
Bygland kommune, i medhald av plan- og bygningsloven (PBL) §12-3 og §12-8.

Målet med planen er å regulere 5 - 8 fritidsbustader med lågstandard ved
Trodverk (planområdet, del 3).

Har du spørsmål og eventuelle skriftlege kommentar, merknadar, opplysningar m.v. kan
du sende per e-post det til:
plan@trollvegg.no 
innan 07.06.2024

Dokument og kart til saka kan
ein finne på  Bygland kommune 
si heimside.

TRODVERK DETALJREGULERING -
PLANOMRÅDE

Kontrollutvalet: 03.06. kl. 08.30
Rådet for eldre og funksjonshemma: 03.06. kl. 12.00
Ungdomsrådet: 03.06. kl. 15.30
Plan-, miljø- og ressursutvalet: 04.06. kl. 09.00
Levekårsutvalet: 05.06. kl. 09.00
Formannskapsmøte: 06.06. kl. 09.00
Kommunestyremøte: 19.06. kl. 09.00

mailto:plan@trollvegg.no

REDAKSJONSNOTAT

Redaktør: Susanne Hegenscheidt
Ansvarleg redaktør: John Salve Sigridnes 

Framside og redaksjonsnotat: Fortidsminnedag på Skore i Bygland / Susanne
Hegenscheidt
Innhald (m.m. anna er spesifisert): Bygland kommune, Anne Fauske,pixabay.com
Kva skjer: Bjørnis og Setesdal brannvesen på barnehagebesøk / Sigrid Greibrokk

Byglandsnytt juli 2024: 10.07.2024, skrivefrist 05.07.
Send tipps til post@bygland.kommune.no - merknad: Byglandsnytt

Arkiv: bygland.kommune.no/byglandsnytt

HØYRINGAR OG KUNNGJERINGAR

Forslag til detaljregulering Rv. 9 Neset, kurveutbetring
Forslaget til detaljreguleringsplan for rv. 9 Neset i Bygland kommune blir
lagt ut til offentleg høyring i samsvar med plan- og bygningslova § 12-10,
jf. §3-7

Planforslaget omfattar ei strekning på ca. 1,4 km ved Neset camping i Bygland kommune.
 

Målet med planarbeidet er primært å lage ein plan for ein trygg og effektiv rv. 9 som
sikrar auka trafikktryggleik, god trafikkavvikling, redusert reisetid og reduksjon av
klimagassutslepp i byggefasen.

KURVEUTBETRING, RV. 9 NESET CAMPING

Innspel/merknader til planforslaget 
må sendast skriftleg innan 27.06.2024 til:

Statens vegvesen 
Postboks 1010 Nordre Ål
2605 Lillehammer
eller med e-post til
firmapost@veqvesen.no

Merk innspelet med sak 21/269330 (Rv. 9
Neset, kurveutbetring).

Spørsmål til planarbeidet kan rettast til
planleggingsleiar 
jon.olav.upsal@vegvesen.no.

BYGLANDSNYTT NR. 58

REDAKSJON

BILETE

mailto:jon.olav.upsal@vegvesen.no.

DET ER BERRE Å TA SATS I 
BYGLAND FRAMOVER! 

Høgt heng dei, og blide er dei. Luftsportsgjengen i Bygland blomstrar, og dei har fokus
på at alle som vil skal få moglegheiten til å sjå Byglandsfjorden frå oven. 

LUFTSPORT TIL ALLE!
Tekst: Marion Solheim

Gamaveka Extreme
Bygland Luftsportsklubb er ein av dei største klubbane innan 
HPS, som står for hanggliding, paragliding og speedgliding. I Bygland er det flest som flyr
paraglider, men også ein del som føretrekk hangglider.

Kvart år i veke 30 kjem det folk frå fjern og nær til årets høgdepunkt, Gamaveka Extreme.
-Vi har gjort dette i så mange år at vi stort sett køyrer «same procedure as last year», smiler
Rebecca.
-Dette er eit lavterskel-arrangement kor vi ønsker at alle nivå og alle aldrar kjenner seg
velkomne. Vi skal inkludere nye typar kurs og turar over heile Setesdal. Det skal også leggast til
rette for dei som vil fly akro over vatnet, på distansetur over fjella – eller dei som har lyst å prøve
sin første tur nokon sinne. 

Og ein del startar tidleg. For å kunne fly i Noreg må ein vere fylt 15 år og ha løyve frå føresette.
For dei som er endå yngre, så er det ikkje noko nedre aldersgrense for tandemflyging. Men då
må ein også ha løyve frå begge føresette.

Under Gamaveka Extreme yrar det av liv i Bygland. Det er latter, nervar, konsentrasjon og
skrekkblanda fryd. Familiar kjem, ungdommar, vaksne og eldre – god stemning er berre
forbokstaven. 

INTERVJU MED REBECCA SORTLAND FRÅ BYGLAND LUFTSPORTKLUBB 

-Vi har tenkt å invitere flyktningane i kommunen til å bli med oss
å fly ein kveld under den kommande Gamaveka, fortel styreleiar
i Bygland Luftsportklubb, Rebecca Sortland.

Klubben har fått støtte til inkludering og mangfold, og det er ikkje
første gong luftsportsmiljøet har gjort ein dugeleg jobb for å
inkludere andre. Tidlegare har dei vore heilt i front for å utvikle ei
løysing som gjer at rullestolbrukarar kan vere med på turar med
paraglider.

-Klubben har fokus på flyglede for alle, og har sidan starten i
2016 blitt ein av landet sine største «vinsjeklubbar». Opptrekk
bak båt er ein ypperleg måte for å fly paraglider med rullestol,
fordi starten er veldig kontrollert, fortel Rebecca. 

FOTO: BYGLAND LUFTSPORTKLUBB

REBECCA SORTLAND: LUFTSPORT FOR ALLE!

GAMAVEKA EXTREME 2024
19. - 28. JULI

PRESTENESET, BYGLAND

Eit godt miljø
Luftsportklubben i Bygland har som motto «Vi skal berre ha det gøy!» og det passar godt.
-Vi har eit godt miljø, sler Rebecca fast.

JOHN SALVE SIGRIDNES,
KOMMUNEDIREKTØR I BYGLAND

REBECCA SORTLAND: LUFTSPORT FOR ALLE!

-Her tek vi vare på kvarandre og inkluderer alle flygarar -og ikkje-
flygarar- uansett frå kva klubb dei kjem frå. Det er generelt eit godt
miljø i Noreg, som skapar vennskap og felleskap over heile landet. 

Samarbeidet med Bygland kommune har også gått godt.

-Det er kjempebra. Vi opplever at kommunen er super-velvillig og
legg til rette for at vi kan halde på og skape liv i den flotte bygda. Vi
likar Bygland veldig godt og høyrer mange gode ord tilbake, seier
Rebecca.

Sjølv gledar ho seg til neste tur i lufta.

-Kjensla av å fly som fuglen og nyte naturen – det er noko heilt
spesielt. FOTO: BYGLAND LUFTSPORTKLUBB

INTERVJU MED TORKJEL AUSTAD

-Å VELGE BYGLAND SOM PRODUKSJONSSTAD,
DET GJEV MEINING
Tekst: Marion Solheim

Sjefen i Bygland Bryggeri har reist verda rundt fleire gongar. Men røtene frå Setesdal
bleiknar aldri. Torkjel Austad har brukt kulturen som eit adelsmerke i ølproduksjonen –
og verksemda brukar gamle setesdalsuttrykk som namn på dei ulike produkta

Torkjel starta opp Bygland Bryggeri i 2017. Først som kontraktsbryggeri, før han valde Austad i
Bygland som produksjonsstad. Interessa for øl og brygging var ikkje ny.

-Eg har alltid likt å smake det lokale ølet når eg har reist rundt i verda, fortel Torkjel, som til
dømes har budd fleire år i Japan. Han har også besøkt kring 70 land, så det er ein bereist kar
som har starta bryggeri i Bygland.

-Så oppdaga eg at det vi kallar norsk øl eigentleg er ganske utanlandsk. Det er utanlandske
oppskrifter og produsert med utanlandske ingrediensar. Så kva hadde skjedd med det norske
ølet? Eg begynte å grave, og fann at vi har faktisk ein av dei eldste bryggetradisjonane i verda –
men det var nesten utdøydd. Men eit par plassar har dei heldt fram, til dømes på Voss, i
Hornindal, oppover på Mørekysten og i Stjørdal.

TORKJEL AUSTAD: BYGLAND BRYGGERI

På grunn av at bygdene her til lands er skilt av fjord, innsjøar, fjell og dalar, så har
kveikstammane levd og utvikla seg ulikt – avhengig av kor i landet ein er. Arvestoffet i gjæren
har endra seg frå plass til plass, noko som gjev ølet særeigne smakar avhengig av kor kveiken
kjem frå. Så brukte folk det dei hadde om hende; humle, urter, einer og den slags.
Einer er også blitt ein favoritt for Bygland Bryggeri, og ofte brukt i dei ulike øltypane dei har
produsert.

Øl i tusenvis av år
-Gjær er kanskje mennesket sitt eldste husdyr, sler Torkjel fast med eit smil.
Ølbrygging har vore ein del av gamle og nye kulturar verda over. Kring Eufrat og Tigris viser
innrissingar på steintavler at øl vart laga av korn allereie for 6000 år sidan. Her til lands sto det i
Gulatingslova frå rundt år 1000 at gardane var pålagde å brygge sitt eige juleøl.
-Sidan vi gjekk frå jegarar og samlarar til å dyrke, og også dyrke korn, så har ølet hatt ei spesiell
rolle. Det har vore sett på som gudommeleg, det har vore brukt som betalingsmiddel.
Ølbrygging har vore viktig i så mange samanhengar her til lands også, sjølv om mykje har
forsvunne i løpet av dei siste hundre år eller så. Men berre tenk, det har vore brygging til jul, til
bryllup, gravølet og barnsølet. Ved alle dei viktige tinga har ølet tradisjonelt sett vore involvert,
seier Torkjel.

TORKJEL AUSTAD
FOTO:BYGLAND BRYGGERI

TORKJEL AUSTAD: BYGLAND BRYGGERI
Tradisjon og kveik – det norske super-gjæret
Etterkvart som Torkjel lærte meir og meir om norsk
tradisjonsbrygging, så kom han over eit superprodukt
som nesten var gått heilt i gløymeboka og som ein ikkje
kunne kjøpe over disk. Kveik.
-Vi har ein eldre kar her i området som eg lærte
tradisjonsbrygging av, fortel Torkjel entusiastisk.
-Det vi oppdaga var at mange av desse som bryggjer på
gamlemåten har teke vare på eigen gjær. Det er
spesielt, at ein har teke vare på eigen gjær og ikkje har
gått for freistinga og kjøpt gjær på butikken. Denne
gjæren heiter kveik. Det vi fann ut om kveik var at den
for det første lagar fantastisk godt øl, og for det andre
skjer det kvikt. Den kan gjære på høg temperatur, noko
som lagar ølet veldig raskt. Slik er det ikkje med
moderne lab-gjær. Så norsk kveik har blitt
superpopulært over heile verda når øl skal bryggast,
fortel han.

Les heile intervjuet på Bygland kommune si heimeside.



9

På grunn av ferieavvikling og vakansar i sentrale stillingar, vil det vere avgrensa
saksbehandlingskapasitet i perioden 14. juni - 12. august.
Søknadar som kjem til oss i denne perioden, vil ikkje bli behandla før etter 12. august.

SAMFUNN, DRIFT OG FORVALTNING
NYTT FRÅ EININGANE

Informasjon om redusert saksbehandlingskapasitet under
ferieavviklinga
Det nærmar seg ferietid, og vi ønskjer å orientere om redusert
saksbehandlingskapasitet i sommar.

Dagsturhytta Utsikten i Grendi 
16. mai vart dagsturhytta 'Utsikten' i Bygland 
kommune offisielt opna av Fylkesordfører 
Arne Thomassen og Ordfører Runar Granheim! Dette er den
ellevte og siste dagsturhytta i Midt-Agder regionen. 

Heile oppvekstsektoren i kommunen var invitert, så det yrde av liv 🤩
Det vart serverte pølser, saft og kaffi til alle frammøtte. 
Midt-Agder Friluftsråd stod for aktivitetar rundt hytta, og natursti langs løypa. 
Stor takk til Landeskogen peacecenter som grunneigar, Agder Fylkeskommune og
Sparebankstiftelsen SR- Bank.

Moglegheitsstudie for Byglandsfjord
Bygland kommune har engasjert arkitektselskapet Henning Larsen til å
gjennomføre ein moglegheitsstudie for Byglandsfjord sentrum med særleg
fokus på eksisterande industritomter.

Med tanke på framtidig omregulering av areal,
er det ønskjeleg å synleggjere
moglegheitsrommet og tålegrenser for
utvikling gjennom mulighetsstudien.
Moglegheitsstudien er utarbeidd i tett
samarbeid med Agder fylkeskommune.
Tidlegare medverknadsprosessar og
idedugnadar dannar grunnlag for arbeidet.
Her kan vi nemne: 
•    Folkemøte og innbyggarundersøkingar
•    Prosjektet: Det gode livet rundt
Byglandsfjorden - med workshops

Moglegheitsstudien vil bli presentert i ope møte i Årdalshallen på
Byglandsfjord onsdag 12. juni kl. 18:00.
Moglegheitsstudien finn du på Bygland kommune si heimeside. Sjå gjerne gjennom den,
så blir det rom for å stille spørsmål og kome med innspel i møtet.

FOTO: HENNING LARSEN

FOTO: MIDT-AGDER FRILUFSRÅD

FOTO: GOOGLE EARTH

SAMFUNN, DRIFT OG FORVALTNINGNYTT FRÅ EININGANE

Utsmykking av rundkøyringa på
Byglandsfjord

Arbeidsgruppa har sett til tidlegare valt motiv (stakkepar) og til innspela som kom inn, der
tematikk innan samferdslehistorie går att. Eit sterkare fokus på Bygland si historie og identitet
er ønska, meir enn på Setesdal. Endring av motiv har blitt grundig diskutert i gruppa, og det har
blitt lufta blant innbyggarane på Byglandsfjord med positive tilbakemeldingar. Basert på dette
har arbeidsgruppa valt å gå bort frå motivet stakkepar, og fokusert på Bjoren og
Setesdalsbanen sin historiske posisjon på Byglandsfjord.

Arbeidsgruppa sitt forslag til konsept er toghjul med aksling som er plassert på skinner med eit
anker som er støtta opp til akslingen. Formannskapet har stilt seg bak at ein arbeider vidare
med dette konseptet. Det er ei målsetting å få utsmykkinga på plass innan 2024.

Skjerpa krav til eigenberedskap
Regjeringa skjerpar
eigenberedskapskrava: no må vi
vere førebudd på å klare os sjølve
i sju dagar i ein krisesituasjon.

Direktoratet for samfunnssikkerhet og beredskap
(DSB) tilrår at flest mogleg er førebudde å klare
seg sjølv i ei veke ved kriser. Det er på grunn av
at kommunar, naudetatar og frivillige
organisasjonar må prioritere dei som ikkje klarar
seg utan hjelp.
Det som ligg bak krava er å hjelpe folk til å dekke
dei mest grunnleggande behova i ei krise. Det
gjeld særleg varme og ljos, mat og vatn,
informasjon, legemidlar og hygiene.
Les meir om dette på

 www.sikkerhverdag.no

Formannskapet vedtok hausten 2023 å lage ei arbeidsgruppe
som arbeidde vidare med realisering av utsmykking av
rundkøyringa. Arbeidsgruppa har bestått av politikarar,
representantar frå administrasjonen og lokalhistorikar.

FOTO: IVAR KVAAL/DSB



1 1

BYGLAND KOMMUNE - MED HJARTA I BYGLAND   -    BYGLANDSNYTT NR. 58 - JUNI 2024     

ØKONOMI OG ADMINISTRASJON
NYTT FRÅ EININGANE

PLEIE OG OMSORG

Open dag på Byglandsheimen
til vanleg: onsdagar kl. 11.00 -14.00. Variert program.

onsdag 05. og 12. juni: vanleg open dag
onsdag 19. juni: Sommarfest for pårørande og avslutting av Open
dag før sommarpausen; Vidar Frøysnes står for underhaldning kl.
11.30 og grillmat blir servert frå kl. 12.30.

Byglandsheimen spanderer mat for 1 pårørande per beboer.
Kontaktperson og påmelding til: 
Kenneth Sahlsten Fyhn, Trivselkoordinator, tlf. 90 22 55 03

Informasjon vedk. faktura på kommunale avgifter
Det er moglegheit til å abonnere på renovasjonsdunkar som
er større enn standard. 

Bygland kommune har starta samarbeid med Freysta
Bygland kommune har vore pilot for den første norske
søkbare bygdeportalen Freysta.com. Administrasjons-

-De har den fantastiske Byglandsfjorden med dei nydelege sandstrendene, bleka, Bjoren,
gullfunn og vikinghistorie, UNESCO-statusen, lokalmat av ypperste klasse og mykje,
mykje meir. Og veldig hyggelege innbyggjarar, seier ho med eit smil.
Målet med Freysta er å gjere det enklare for folk i Noreg og ute i verda å finne fram til
draumebygda. Det primære målet er auka tilflytting til distrikta, men det er også eit nyttig
verktøy for dei som vil på tur og sjå nye plassar. 
-Det gjev meining for oss å lage ein søkbar portal for bygde-Noreg. Det er litt som Tinder
og litt som Finn.no. Eller for å ta eit døme, no er det mange som skal bestille hotell. Men
ein veit jo ikkje namnet på hotellet, ein veit kva ein treng og har lyst på og får opp dei
beste resultata. Slik er det med Freysta også, folk veit om dei treng barnehage eller likar
fiske, skogsturar eller alpin. [...] Det blir også viktig for oss å fronte det lokale
næringslivet, seier Marion.
-Vi har hatt eit fabelaktig samarbeid med Bygland kommune, og vi har heilt klart det same
målet – sprell levande bygder, avsluttar ho. 

Dei som har større renovasjonsdunkar enn standard, vil bli fakturert for utleverte dunkar i
samsvar med gebyrregulativet.
Dersom det er nokon som har fått feil avgift, må de ta kontakt med kommunen slik at vi
kan rette opp avgifta.

senteret Bygland er ute på sida, og Byglandsfjord skal følge.
-Heile kommunen er full av perler som fortenar å bli sett og sett pris
på, seier dagleg leiar i Freysta, Marion Solheim.

FOTO: PRIVAT

Gamaveka og sommarferien
Det nærmar seg avslutning av skuleåret 23/24.
Skulane i Bygland skipar til Gamaveke 13.-18.06. med variert turprogram.

KULTUR - KULTURSKULE

Siste skuledag før sommarferien: onsdag 19. juni.
Første skuledag i skuleår 24/25: torsdag 15. august.

Vi ønskjer alle elevar og tilsette i oppvekstsentera i Bygland GOD FERIE

Ny kulturskulelærar
Frå farmarliv og hardingfele i USA til kulturskulelærarjobb i Unesco-
kommunane!

Mange sjangrar
Innan det utøvande har Lindaas drive med byggjeteknikk, bygd langeleik, spelt harpe,
hardingfele, redigert film, halde på med veving og fiberkunst, pilefletting og seljefløyter.
– Så har ho sunge mykje i kor og solo og drive med kveding. Harpe er hovudinstrumentet
hennar, men ho har spelt hardingfele og dansa folkedans i ni år. Mest teledans, men også
gangar, seier leiar kultur i Valle kommune, Torunn Charlotte Nyberg. [...]
– Nettopp dette allsidige er noko av det me er ute etter. No får me eit spennande innpust i
heile Unesco- og kulturskulesatsinga, og me ser veldig fram til samarbeidet, seier Nyberg.
Maija Lindaas tar til i stillinga 1. august. No er ho i gang med å finne bustad. Draumen er
eit småbruk, så i første omgang ser ho seg om etter noko ho kan leige.
 

Tekst: Ole Birger Lien

Maija Lindaas startar som kulturskulelærar i folkemusikk
etter sommarferien. Den nytilsette læraren har ei
bachelorgrad i matematikk, og har dessutan studert
geologi. På Rauland tok ho eit årsstudium i folkemusikk.
Som i utdanninga er mangfald den beste måten å beskrive
yrkeslivet hennar til no. Ho har jobba som
trebåtdekksmann, som bonde i Maine, USA, der ho var
sertifisert økologisk kvitlauks- og grønsaksbonde og dreiv
gard med ulike dyr, ho har vore geitebudeie, kafévert,
musikar og i tillegg lærar. Det siste på Åmot skule.

Bygland, Evje og Hornnes kulturskole
Sommarkonsert 2024: måndag 17. juni kl. 18.00,
Evjemoen kino & scene
SommerKunstSkole: 2.-6. juli. Kunsttilbod for elevar i 2.
- 6. klasse med Aslaug Moi Frøysnes, billetkunstner,
lektor og gründer frå Frøysnes i Bygland. furuly
flerbrukshus, Kinovegen 18, Evje. NOK 500 inkl.
material. Påmelding via QR-kode; frist: 24. juni.

OPPVEKST

Aktivitetar på Frivilligsentralen på Bygland
Måndagskafé: måndagar i oddetallsveker, kl. 12.00 – 14.00 (sesongslutt)
Bygdemiddag: tysdagar i oddetallsveker, kl. 16.00 – 18.00 (sesongslutt)
Bingo: tysdagar i partallsveker, kl. 18.00 – 20.00 (11. + 25.06.)
Strikkekafé: 1.+3. torsdag/månad kl. 18.00 (Sommaravslutning på Bjoren
Brygge 13.06.)

BYGLAND KOMMUNE - MED HJARTA I BYGLAND   -    BYGLANDSNYTT NR. 58 - JUNI2024     

BYGLAND 
FRIVILLIGSENTRAL 
OG      BUA BYGLAND

Postadresse: Bygland frivilligsentral, Sentrum 18, 4745 Bygland, 
e-post: post@bygland. frivilligsentral.no. 
Nettside: bygland.frivilligsentral.no
Besøksadresse: Presteneset 2, 4745 Bygland

Ansvarleg for frivilligsentralen og BUA: 
Guro Kvaale Skibsrud og Anne Fauske, tlf. 94 51 07 70
 BUA Bygland (utstyrsentralen), tlf. 94 50 28 58

Opne aktivitetar
BUA Bygland (tidlegare Utstyrssentralen), bua.io, tlf. 94 50 28 58
Utkøyring av middag to gonger i veka

Aktivitetar i Byglandshallen
Styrketrening: torsdagar kl. 13.00 – 14.30, Byglandshallen
Teppebowls: torsdagar i partallsveker kl. 16.30, Byglandshallen (sesongslutt)

Aktivitetar på Pakkbua på Byglandsfjord
Seniorsenter: måndagar i oddetallsveker, kl. 11.00 –
14.00 – Pakkbua på stasjonsområdet, Byglandsfjord
(sesongslutt)

torsdag 06.06. kl. 13.00 - 14.30 
Besøksven på Byglandsheimen

torsdag 06.06. kl. 18.00
Sommarfest for Bygland sine frivillige. Bjoren
Brygge, Bygland

ANDRE ARRANGEMENT

Lotteri- og stiftelsestilsynet skal fordele i overkant av 2,4 milliardar kroner i
momskompensasjon til frivillige lag og organisasjonar i 2024. Denne ordninga
 skal fremje frivillig aktivitet, gjennom å kompensere for kostnader som frivillige
organisasjonar har hatt til meirverdiavgift ved kjøp av varer og tenester.

Det er ope for søknader og søknadsfristen i år 2. september 2024.
De finn meir informasjon om ordninga og søknadsskjema på nettsida til Lotteri- og
stiftelsestilsynet. Der finn de også informasjon om korleis de kan bli varsla om
søknadsfristen via tilskudd.no.

Frivillige organisasjonar som er registrerte i Frivilligregisteret og har frivillig innsats som
ein viktig del av verksemda kan søke. Alle mottakarar av momskompensasjon må vere
registrerte i Frivilligregisteret før 2. september 2024. Dette gjeld også dei som søker via
sitt sentralledd. Hugs at registrering kan ta litt tid.

Merk: Dersom organisasjonen er knytt til eit sentralledd (for eksempel Norges
idrettsforbund, Norges Røde Kors, Norske Kvinners Sanitetsforening eller liknande), så
skal søknaden sendast via sentralleddet. Ver spesielt merksam på at sentralledda har
eigne søknadsfristar som er tidlegare enn vår frist. Sjå den sentralleddet sine nettsider,
eller ta kontakt med dei for meir informasjon.

Det kan søkast etter to modellar: Forenkla modell og dokumentert modell. Minstegrensa
for å søke etter forenkla modell er 100 000 kr i søknadsgrunnlag, og etter dokumentert
modell er det 7 000 i faktiske meirverdiavgiftskostnader. Grensene gjeld ikkje for
underledd.

Foreningsportal - bygland.foreningsportal.no
Bygland har eit rikt frivillig liv. I foreningsportalen kan du finne ut kva for lag og
organisasjonar som finnast i Bygland. 

Gratis tilbudet til lag og foreninger 
Setesdal Motel & Apartments på Nesmoen tilbyr lag og foreninger i Bygland gratis
lokale for sine møter.

FRIVILLIGE ORGANISASJONER, LAG OG FOREININGAR
Frivillige organisasjonar kan no søke om momskompensasjon på
varer og tenester

Du kan også finne kontaktopplysningar.
Etterkvart vil du også kunne finne kva og kor tid dei ulike har aktivitetar. 

Elles sterkt reduserte prisar for innanbygdsbuande for leige av selskaps- / møtelokaler
og leige av rom. 
Kontakt: Knut William Bygland, tlf. 46700800 og 92884416. 

Nytt lag: Naturvernforbundet i Setesdal
Naturvernforbundet har nå startet opp i Setesdal. 
Vi dekker kommunene Evje og Hornnes, Valle, Bykle og Bygland.
Etter orienteringsmøte og interimsstyremøte blir det skipa til stiftingsmøte 10.09.

BYGLAND UNGDOMSKLUBB
Klubbleiar: Kim Andre Nomeland Thorstensen, tlf. 984 69 989

mån: 18.30 - 20.00, 5. - 7. kl. (Byglandshallen)
mån: 20.00 - 22.00, 6. - 10. kl. (Byglandshallen)
ons: 19.00 - 22.00, 8. kl.-VGS (Byglandshallen)

Siste klubbdag for sesongen: måndag 17. juni.

1x/månaden: Fredagsklubb i Årdalshallen
fredagar: kl. 18.00 - 21.00, 5. - 7. klasse (sesongslutt)

Nye klubblokaler
Bygland Ungdomsklubb skal flytte inn i dei gamle bibliotekslokalene på Bygland
(Sentrum 24) i sommar og disponerer heile bygningen.
For tida blir lokalene pussa opp. 
Nyopning av klubben er planlagt til 2. september.

MIDT-AGDER FRILUFTSRÅD

Friluftsskolen for 5.-7. klasse (skuleår 23/24)
på Bygland i veke 33, 12.-14. august
Påmelding: tlf. 98 85 11 11 / post@midt-agderfriluft.no

BYGLAND OG ÅRDAL SOKN

sundag, 16.06. kl. 12.00: Friluftsgudsteneste, 
Tveitå på vestsida av Byglandsfjorden

Prest: Kjell Steinbru
Organist: Knut Olav Uppstad
Offer til: Kirkens Nødhjelp

Bygland Kyrkjelege Fellesråd
Sentrum 18, 4745 Bygland
bygland.kyrkelyd.no og på Facebook

Kontakt
Sokneprest: Kjell Steinbru: 473 28 472
Kyrkjeverje: Olav Nilsen: 982 99 711
Prostidiakon: Åse Gudrun Thortveit: 91685159

GUDSTENESTER

ANDAKTER PÅ BYGLANDSHEIMEN

tysdag, 11. og 25.06. kl. 14.00 

VELKOMMEN TIL BIBEL- OG NATURCAMP PÅ KVS-BYGLAND 7. - 14. Juli 2024
På Bibel- og naturcampen på Bygland finn du, i tillegg til eitt godt åndelig felleskap, det
gode samholdet og inkluderingen av alle besøkende. Tilbakemeldingane frå tidligare
gjester taler sitt tydelige språk om dette!
Legg ferien til Bibel og Naturcampen på Bygland denne sommaren.
Vi lover deg eitt godt åndelig og sosial fellesskap i eitt avslappende og inkluderende miljø!
Du er hjartelig velkomen!

Påmelding:
Ring Olav Nilsen på 981 99711, 
eller send en e-post til kbnilsen@hotmail.com

BIBEL- OG NATURCAMP PÅ KVS-BYGLAND

BIBEL- OG NATURCAMP PÅ KVS-BYGLAND -
GAITHER-KONSERT

Fredag 12. juli kl. 19.00: Gaither-konsert i Bygland kyrkje med Reggie og Ladye Love
Smith fra USA

KINO PÅ BYGLAND
Bygland kulturscene
onsdag 12. juni

kl. 17.30: Fantasivenner;
6 år, familiefilm; kr. 110

kl. 19.30: Bad Boys: Ride
or Die; 15 år, action,
komedi; kr. 130

Kiosk: Framsteg 4H

Papir og plast: veke 24: tysdag 11.06.
Matavfall og glass/metall: veke 24: torsdag 13.06.
Matavfall og restavfall: veke 26: torsdag 13.06.

Nesmoen, Bygland: kvar 2. onsdag i måneden kl. 14.00 – 18.00 (12.06.)
og  4. laurdag i måneden kl. 10.00-13.00 (22.06.)
Syrtveit, Evje: Fri levering av sortert hushaldningsavfall tysdag kl.
08.00- 14.30, torsdag kl. 08.00-19.00 og 2. laurdag i måneden kl. 10.00-
13.00 (08.06.)

Setesdal Miljø og Gjenvinning IKS. e-post: post@smg-iks.no heimeside:
www.smg-iks.no, tlf.: 37 93 17 00

TØMEKALENDER FOR BYGLAND KOMMUNE

SØPPELTOMING – JUNI 2024

GJENVINNINGSSTASJONER

Fånefjellmarsj
Dato: 30.06.
Tid: kl. 13.00 - 15.00
Stad: Fånefjell, sørenden av
tunnelen
Arr. Bygland bygdekvinnelag

YMSE
STOGA OG BYGLAND TURISTKONTOR 

STOGA kulturkafé og BYGLAND TURISTKONTOR
Presteneset 10, 4745 Bygland, tlf. 907 81 105; 
på FB: facebook.com/StogaAS

fredagar kl. 13.00 – 19.00 og sundagar kl. 11.00 – 19.00
ope kvar dag 11.00 - 17.00 frå torsdag 13. juni. og ut august 

 
På turistkontoret får du 

kart over Bygland og turar, info om bomvegar
fiske og fiskekort i Bygland
kaffi, vaflar, toast, is, avisar og Setesdal-bøker

Bygland museum
Bygland museum på Presteneset, Bygland.
Opningstider: same som Stoga/Bygland turistkontor
Foto: Stoga/Olav Grendstad. Bygland museum/Susanne Hegenscheidt

Bjoren Brygge
Presteneset 12
4745 Bygland

Kontakt: Nina Bygland 
tlf. 932 62 168
på FB: facebook.com/bjorenbrygge
Foto: Brygga/ Nina Bygland

BJOREN BRYGGE

YMSE
SETESDAL SOGELAG

Vikingvandring i Bygland
Laurdag 15. juni kl.11.00 på Nese (500m nord for Bygland
sentrum).
Sogevandring med omvisning kring gravhaugane til kong Hane og
kyra hans, og så til «prinsessegrava» og andre vikingfunn ut med
fjorden.  

Avsluttast med besøk til utstillinga i bankvelvet i sentrum, med bl.a. mange
prinsessesmykke samt våpen frå ei lite kjend vikinggrav på Frøysnes. Fantastiske funn
som aldri før har vore utstilte!
Kulturlosar er Torbjørn D. Frøysnes og Eivind Nese. Alle velkomne, gratis deltaking.
Foto: Hanehaugen/Susanne Hegenscheidt

FORTIDSMINNEFOREINING, AUST-AGDER LOKALLAG
Fortidsminneforeningens hedersnål til Eystein Greibrokk frå Grendi

Det ble holdt flere spennende foredrag både fra eier, Eivind Dalseg fra Agder
fylkeskommune og Bygningsvernsenteret i Setedal, samt Eystein Greibrokk som fortalte
om murerarbeid han skal gjøre på gården i de kommende måneder.
Greibrokk ble etter sitt foredrag overrasket med Fortidsminneforeningens hedersnål, fra
lokallagets nestleder Gunhild Risdal Konnestad og ordfører Runar Flåt Granheim.
Alle foto: Susanne Hegenscheidt

- Nå ble jeg ble helt satt ut, dette hadde jeg ikke
drømt om. Det er morro i bli satt pris på. Men det
er faget som er det viktigste for meg, det er viktig
å bringe kunnskapen videre, sa prisvinner
Eystein Greibrokk.
Fortidsminneforeningen Aust-Agder lokallag
arrangerte tur til Skore i Bygland kommune i dag,
søndag 26. mai 2024. Skore ligger høyt oppe i lia
på andre sida av Åraksfjorden for Ose, med en
fantastisk utsikt. Gården ble fraflytta ut på 1960-
tallet og har en spennende historie og i dag er
det Olav Øygarden (f. 1965) som eier garden.
Gården fremstår som tilnærmet autentisk.

DATO ARRANGØR OG STAD TID KVA SKJER

torsdag 06.06. Bygland frivilligsentral, Bjoren
Brygge kl. 18.00 Sommarfest for frivillige i

Bygland

tysdag 11. og
25.06. Byglandsheimen kl. 14.00 Andakt

onsdag, 12.06. Byglandsheimen kl. 11 - 14 Open dag 

onsdag 12.06. Bygdekinoen, Bygland
kulturscene

Film 1: kl. 17.30
Film 2: kl. 19.30

Film1: Fantasivenner (6 år) Film
2: Bad Bøys: Ride or Die (15 år)

laurdag 15.06. Setesdal Sogelag, Nese,
Bygland kl. 11.00 Vikingvandring i Bygland

laurdag 15.06. Bjoren Brygge, Presteneset,
Bygland heile kvelden Brygga Bluesfest 2024

sundag 16.06 Tveitå på vestsida av
Byglandsfjorden kl. 12.00 Friluftsgudsteneste

måndag 17.06. Kulturskule Bygland, Evje og
Hornnes, Evjemoen kl. 18.00 Sommarkonsert 2024

onsdag 19.06. Byglandsheimen kl. 11 - 14 Sommarfest på
Byglandsheimen

onsdag 19.06. Bygland skule kl. 14.30 Sommaravslutning

20.-23.06. Presteneset på Bygland alle dagar MC-treff

sundag 30.06. Bygland bygdekvinnelag,
Fånefjell kl. 13 - 15 Fånefjellmarsjen 2024

KVA SKJER I BYGLAND  
JUNI 2024

(MED ATTERHALD OM ENDRINGAR)

Bjørnis og Setesdal brannvesen på besøk på barnehagene i Bygland
og Byglandsfjord. Foto: Sigrid Greibrokk


